
Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 

doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 

kafedrasi mudiri;



 

5 

universiteti kafedra mudiri; 

arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

OT SPORTIDA MALAKALI CHAVANDOZLARNI TAYYORLASH MUAMMOLARI 

Gaziev Baxromjon Valievich  
Oʻzbekiston davlat jismoniy tarbiya va sport universiteti mustaqil izlanuvchisi 
E-mail: baxrom.gaziyev07@mail.ru  

Annotatsiya. Mazkur maqolada ot sportida malakali chavandozlarni tayyorlash muammolari oʻrganilgan boʻlib, 
trenerlar va chavandozlarning oʻzaro hamkorlikdagi harakati, jismoniy tayyorgarligidagi muammolar aniqlangan. 

Kalit soʻzlar: ot sporti, chavandoz, jismoniy tayyorgarlik, maxsus jismoniy tayyorgarlik, xotirjamlikni saqlash, 
diqqatni jamlash, idrokli, otni his eta olish, qobiliyat. 

DOI: https://doi.org/10.47390/SPR1342V5SI5Y2025N44  

Kirish. Bugungi kunda ot sportida bir qator muammolarni kuzatish mumkin. Vujudga 

keladigan asosiy muammolar chavandozlarda ot minishga sezilarli darajada taʼsir koʻrsatuvchi 

jismoniy sifatlarning yetarlicha rivojlanmaganidir, aynan: chidamlilik (mashgʻulot vaqtida 

chavandozlarning koʻpchiligida charchoq holati kuzatilgan), mushak kuchi (chavandoz otga 

harakatlar uchun aniq signallar berishida kuchning yetishmasligi – shenkelning sust ishlashi, 

aloqani yoʻqotish qayd qilingan), koordinatsiya va muvozanatni yoʻqotish bilan bilan 

muammolar (ot bilan birga harakatlana olmaslik, taktga chiqish, yurish shakllarini bajarishda 

tez-tez muvozanatni yoʻqotish).  

Adabiyotlar tahlili va metodologiya. Ot sportiga qiziqish odatda malaka, jismoniy 

tayyorgarlik va emotsional aloqalar bilan bogʻliq [1]. Sportchilar otlarni yaxshi koʻrishadi, 

chunki bu munosabatlar ularning muvaffaqiyati uchun zarur. Shuningdek, ot sportidan xursand 

boʻlish va bunday faoliyatga katta qiziqish, sportchilarni ilhomlantiradi. Dunyo sport 

arenalarida raqobatni kuchayib borayotganligi sababli sportchilarning mashgʻulotlari va 

tayyorgarligi takomillashtirishga yoʻnaltirilgan yangi uslubiyatlardan foydalanish respublika, 

kelgusida xalqaro musobaqalarda muvaffaqiyatli ishtirok etish imkoniyatini yaratadi [2].  

Bugungi kunda sportchilarning mashgʻulot jarayoni va sport faoliyati, shu jumladan ot 

sportida jismoniy va ruhiy yuklamalarni oʻsib borayotganligi bilan izohlanadi [3]. Mazkur holat 

koʻpincha mashgʻulot jarayoni va musobaqa samaradorligiga salbiy taʼsir koʻrsatuvchi 

mailto:baxrom.gaziyev07@mail.ru

emotsional va asab zoʻriqishlarining yuqori darajasi bilan uzviy bogʻliqdir. Koʻrsatilishicha, 

sportchilarning psixologik holati, uning psixofunksional tayyorlanganligi sport faoliyati 

samaradorligiga sezilarli darajada taʼsir koʻrsatadi gohida hal qiluvchi ahamiyatga egadir [4].  

Shu nuqtai nazardan, mashgʻulot yuklamalarining katta hajmini oʻzlashtirish kabi, jiddiy 

musobaqa faoliyatiga psixofunksional tayyorlanganlik darajasiga erishish ham muhim 

ahamiyatga egadir. Musobaqalarda sportchilar tomonidan erishilgan tayyorlanganlik 

darajasini namoyon etilishi doim tayyorgarlikning yuqori darajasini belgilovchi alomat 

hisoblangan, oxirgi yillarda esa birinchi oʻrinlardan birini egallaydi [5]. 

Yuqorida bayon etilganlarga tayangan holda, biz mazkur muammolarni hal etishga 

qaratilgan mashqlar majmuasini ishlab chiqdik. Ushbu mashqlar majmuasi bajarilishiga koʻra 

sodda boʻlib, katta qoʻshimcha xarajatlarni talab qilmaydi, bu esa uni har qanday ot klubi yoki 

ot minish maktablariga joriy etish imkonini beradi. Biz ishlab chiqqan majmua samaradorligini 

tekshirish maqsadida, ushbu mashqlar majmuasini joriy etishdan oldin va keyin 

oʻquvchilarning jismoniy va texnik tayyorgarligini baholash uchun oraliq testlar oʻtkazildi. 

Tajriba uchun bolalar har biri toʻrt kishidan iborat ikki guruhga boʻlindi – nazorat va tajriba 

guruhi. Tajriba oʻtkazilayotgan paytda sportchilarning jismoniy va maxsus tayyorgarlik 

darajasi deyarli bir xil ekanligi qayd qilindi. Bolalarning barchasi bir yildan ikki yilgacha boʻlgan 

davr mobaynida manejda ot minish yoʻnalishi boʻyicha shugʻullanadilar.  

Chavandoz oʻzi tanlagan ot sportida, yoʻrttirish, toʻsiqlarni yengib oʻtish va maydonda ot 

minish kabi elementlarini oʻz ichiga olgan koʻp tarmoqli boshlangʻich tayyorgarlikdan oʻtgan 

holdagina, yuqori natijalarni qoʻlga kiritishi mumkin [6]. 

Chavandoz xotirjamlik saqlash, diqqatni jamlash, sabrli boʻlish va oʻzini tuta olish 

fazilatlaridan tashqari, teran idrokli va otni his eta olish qobiliyatiga ega boʻlishi kerak. Maxsus 

tayyorgarlik jarayonida ushbu fazilatlar mustahkamlanadi va rivojlanadi [7]. Muvozanat 

saqlangan va harakat cheklanmagan oʻrin holatidagina chavandoz boshqaruvni toʻgʻri qoʻllash 

bilan birga, otga taʼsir koʻrsata oladi. Ushbu qoida yoʻrttirishda muhimdir. 

Yaxshi oʻrin nafaqat chavandozning tashqi qiyofasi bilan bogʻliq; toʻgʻri va harakat 

cheklanmagan minish otni buyruqlarga aniq javob berishi va boshqaruv harakatlarini 

mukammal bajarishi uchun zaruriy shartdir [8]. 

Ot sporti inson va otlar oʻrtasidagi samarali hamkorlikni talab qiladi. Bunda insonning 

otlarga boʻlgan munosabati, ularni tushunish va rivojlantirish qobiliyati, shuningdek, jismoniy 

tayyorgarligi muhim rol oʻynaydi. Sportchilarning ot sportiga boʻlgan moyilligi ularning shaxsiy 

xususiyatlari, tayyorgarlik darajasi va qiziqishlariga bogʻliq. 

Muhokama va natijalar. Ot sportida ishtirok etuvchi sportchilar uchun baʼzi 

muammolar ham mavjud. Moliyaviy resurslar, otlarni tarbiyalash uchun zarur shart-sharoitlar 

va taʼlim, trening tizimidagi kamchiliklar bunga misol boʻlishi mumkin [9]. Shu bilan birga, bu 

sport turining rivojlanishi uchun yangi imkoniyatlar ham mavjud. Misol uchun, zamonaviy 

texnologiyalar va innovatsiyalarni joriy etish, ot sportini rivojlantirishga yordam beradi. 

1-rasm. Chavandozni tayyorlash ketma-ketligi. 

Ot sporti sportchilarning nafaqat jismoniy, balki emotsional va psixologiyaviy 

rivojlanishida muhim rol oʻynaydi. Ushbu sport turiga moyillik, sportchilarning otlarga boʻlgan 

munosabatini, ularning shu joydagi muvaffaqiyatini oshirish uchun muhim hisoblanadi. 

Sportchilarning bu sohadagi muhabbati va qiziqishi ularning professional faoliyatiga katta 

taʼsir koʻrsatadi. 

Chavandoz — bu jismoniy mashqlar bilan bogʻliq faoliyat, asosan sogʻlomlik, 

mustahkamlik va jismoniy faoliyatni oshirish uchun moʻljallangan. Chavandozning jismoniy 

mashqlari turli xil boʻlib, ularni joriy etish yordamida inson oʻzini sogʻlom va sergak his qilishini 

taʼminlaydi.  

Chavandozning jismoniy mashqlari, har bir insonning sogʻligʻi va umumiy holatini 

yaxshilashga xizmat qiladi. Ularni muntazam ravishda bajarish, insonning uzoq muddatli 

sogʻlomligiga olib keladi. Bunday mashqlarni hayotga kiritgan odamlar, faqat jismoniy emas, 

balki ruhiy sogʻliqlarini ham yaxshilashadi. 

Tadqiqotlar jarayonida oʻtkazilgan soʻrovnomada 29 nafar ot sporti boʻyicha 

mutaxassislar va murabbiylar ishtirok etdilar. Anketa soʻrovnoma 10 ta savollarni oʻz ichiga 

oldi. 

Tadqiqotimizda etgan murabbiylar ishtirok etishdi. Murabbiylar “Ot sporti boʻyicha 

taʼlim muassasalarda barcha sharoitlar yetarlimi?” degan savolga 37% “Ha, yetarli”, 45% “Otlar 

yetishmaydi, ularni saqlash xarajatlari juda ham qimmat” hamda 18% “Yosh Chavandozlar 

bepul toʻgaraklarni tashkil qilish lozim” deb javob berishgan (2-rasmga qarang). 

Boshqaruv 
vositalarini 

rivojlantirish

Chavandozning 
umumiy jismoniy 

tayyorgarligini 
rivojlantirishi

“Chavandoz 
hissi” ning 
rivojlanishi

Chavandozning 
maxsus jismoniy 
tayyorgarligini 
rivojlantirish

2-rasm. Murabbiylarning “Ot sporti boʻyicha taʼlim muassasalarda barcha  

sharoitlar yetarlimi?” nomli savolga bergan javoblari tahlili. 

“Ot sporti maktabida taʼlim sifatini qanday baholaysiz?” degan savolga 25% “Oʻquv 

adabiyotlari yetarli emas”, 31% “Zamonaviy oʻqitish va oʻrgatish uslublarini joriy qilish lozim”, 

19% “Chavandozlar uchun jismoniy sifatlarni rivojlantirish mashqlarini takomillashtirish 

zarur”  hamda 25% “Qoʻshimcha ichki musobaqalarni koʻpaytirish kerak” deb javob berishgan 

(3-rasmga qarang).  

 

3-rasm. Murabbiylarning “Ot sporti maktabida taʼlim sifatini qanday baholaysiz?” nomli 

savolga bergan javoblari tahlili. 

“Qoʻshimcha ichki 

Murabbiylar “Yosh chavandozlar jismoniy tayyorgarligida qanday muammolar bor?” 

degan savolimizga 15% “Jismoniy tayyorgarligi qoniqarli emas?”, 41% “Ot bilan muomala qilish 

tajribasi va qiziqishi yetarli emas” hamda 17% “Ot ustida muvozanatini saqlashdagi 

tajribasizligi” hamda 27% “Yosh chavandozlarda psixologik tayyorgarlik yetarli emas” deb 

javob berishgan (4-rasmga qarang). 

 

4-rasm. Murabbiylarning “Yosh chavandozlar jismoniy tayyorgarligida qanday  

muammolar bor?” nomli savolga bergan javoblari tahlili. 

Biz tomonimizdan ishlab chiqilgan uslubiyatni (toʻgʻri qomat va oʻtirishni (qoʻnishni) 

shakllantirish, jismoniy sifatlarni rivojlantirishga qaratilgan vositalar samaradorligini oshirish 

uchun mashqlar majmuasi) yosh chavandozlar tayyorgarligiga joriy etilishi chavandozning 

harakat koordinatsiyasi va muvozanatini takomillashtirishga, mushak apparatini 

mustahkamlashga, alohida mushak guruhlarini navbatma-navbat taranglash va boʻshashtirish 

mahoratini rivojlantirishga yordam beradi. Toʻgʻri qomat muvozanatlangan va erkin oʻtirishga 

erishish orqali egallanadi, natijada asta-sekin shaxsiy individual ot minish stili (usuli) 

shakllanadi.  

Yosh sportchilar sport karyeralarini boshlagan vaqtda oʻz isteʼdodlarini yaqqol 

namoyon etadilar, biroq yosh ulgʻaygan sari ulardan baʼzilari, yaʼni sanoqlilarigina olimpiyada 

shohsupasiga koʻtariladilar. Ot sportining eng ustun jihatlaridan biri shundaki, chavandozlar 

qariyalik davrigacha musobaqalarda muvaffaqiyatli ishtirok etishlari mumkin.  

Ot minish barcha bolalar, shu jumladan nevrologik qiyinchiliklar oqibatidagi ortiqcha 

qoʻzgʻaluvchanlik va giper faol kabi keskin emotsional reaksiyalar bilan muammoli bolalar 

uchun ham foydali hisoblanadi. Ot bilan muloqot tinchlantiradi va bir vaqtning oʻzida kichik 

sportchini erkin boʻlishiga yordam beradi, bolaga qulaylik hissini beradi va stressni bartaraf 

etadi. Toʻgʻri qomat va barcha mushak guruhlarini mutanosib rivojlanishi esa organizmda 

asosiy tizimlarni sogʻlomlashtirishga xizmat qiladi. Masalan, hatto shifokorlar BSF (DSP) 

kasalligini davolash imkoniyati sifatida ot sportini tavsiya qiladilar.  

Ot minish insonga nafaqat jismoniy yuklama olishga yordam beradi, balki uning 

kayfiyatini yaxshilaydi va ijobiy taassurotlarga toʻldiradi. Ot minish – yerdan uzilmasdan uchish 

hissini tuyish imkoniyatini yaratadi! Bunday mehribon va aqlli hayvonlar bilan muloqot stress, 

hayajon, vahima kabi hissiyotlarni bartaraf etadi. Ot minish odamga shaharning bir xil kundalik 

hayotidan keyin oʻzini tabiatni bir qismi sifatida his qilishga yordam beradigan eng yaxshi 

vositalardan biri hisoblanadi. Shuningdek, otni boshqarish koʻnikmalarini muvaffaqiyatli 

egallash chogʻida paydo boʻladigan oʻz kuchiga ishonch va oʻz xatti-harakatlarini toʻgʻri baholay 

olish kabi tuygʻularni oshirish psixologik salomatlikning eng muhim boʻgʻimidir.  

Psixologik muammolar va ularni hal etish. Har qanday sport turida maʼlum uslubiyatlar 

boʻyicha sportchini tayyorlash va uni sportchi sifatida shakllantirish deyarli hech qachon bir 

marta yoki doimiy shkalaga ega emas. Ayniqsa sportchi mukammal tayyorgarlikka ega, biroq u 

otsiz hech kim emasligi yaqqol namoyon boʻluvchi ot sportida.    

Eng keng tarqalgan muammolardan biri bolaning ot oldida yoki otdan qoʻrqishidir.  

Ot oldida qoʻrquv bu meʼyor hisoblanadi va uni kutish lozim. Umuman olganda qoʻrqish 

hissi unchalik ham xavfli emas, chunki u oʻzini-oʻzi asrash instinkti bilan oldindan belgilangan 

boʻlib shu sababli biz yashashda davom etamiz. Hamma otdan maʼlum darajada qoʻrqadi, ammo 

mazkur qoʻrquv sport natijalariga erishish uchun xalaqit bersa, demak yordam soʻrash vaqti 

kelgan boʻladi.  

Qoʻrquv hissi koʻpincha mashgʻulotlar vaqtida oʻtib ketadi, chunki biz bolani asta-sekin, 

qismlarga ajratilgan holda mashgʻulotga jalb etamiz. Mashgʻulotlardan keyin bolalar otlar bilan 

muloqot qiladilar-uni tozalaydilar, yoz oylarida choʻmiltiradilar. Qoʻrquv ham vaqt oʻtishi bilan 

oʻz-oʻzidan yoʻqoladi. Qoʻrquv hissi koʻpincha mashgʻulot vaqtida paydo boʻladi, chunki biz 

bolaga asta-sekin, ohista alohida qismlar boʻyicha dars oʻtish orqali taʼsir koʻrsatamiz. Bolalar 

darslardan keyin ot bilan muloqot qiladilar uni tozalaydilar, yoz faslida choʻmiltiradilar. Va 

asta-sekin vaqt oʻtib qoʻrquv hissi ham mutlaqo yoʻqolib ketadi.  

Hozirgi kunda “psixologik tayyorlanganlik” yoki “psixofunksional tayyorlanganlik” 

maʼnosi ostida funksional tayyorgarlikning tarkibiy qismi sifatida koʻrib chiqiladigan 

mashgʻulot va musobaqalarning ekstremal sharoitlarida sport faoliyatini ishonchli va 

mukammal bajarilishiga bogʻliq boʻlgan sportchi shaxsining ruhiy sifatlari va qobiliyatlarini 

kompleks rivojlanish darajasi tushuniladi.  

Yosh chavandozlar uchun eng muhim ruhiy sifatlar va xususiyatlarni rivojlantirishga 

qaratilgan mashqlar mashgʻulot tuzilmasiga integratsiyalanadi va oʻziga xususiyatga hamda 

maʼlum psixofunksional yoʻnalishga ega boʻlib, boshqa koʻnikma va sifatlarni shakllantirishga 

zid emas.  

Psixofunksional holatni optimallashtiruvchi mashqlar va usullar mashgʻulot 

yuklamasigacha, chigil yozdi mashqlari vaqtida, mashqlar orasidagi pauzalarda, 

mashgʻulotning yakuniy qismida va jismoniy yuklamadan keyin bajariladi.  

Xulosa. Aynan ot sportiga mansub maxsus faoliyat uchun muhim ruhiy sifatlarni 

maqsadga muvofiq rivojlantirish va maxsus tanlangan mashqlar va usullar orqali 

psixofunksional holatni optimallashtirish koʻnikmalarini shakllantirish yosh sportchilarni 

nafaqat psixologik tayyorgarlik darajasini oshirishga xizmat qiladi, balki texnik, funksional 

tayyorgarlikni oʻstirishga, uning negizida jismoniy tayyorgarlikni rivojlantirishga yordam 

beradi.  

